«Өрлеу» клубы 

2015 жылы № 9 үлгілі кітапхана-филиалының жанында «Өрлеу» клубы құрылды. Клуб құрамы басында кітапхананың тұрақты 7 оқырмандарынан құралған.  Қазіргі таңда клуб мүшелерінің саны 15-тен асады. 

Клубтың құрамы өлкемізге танымал тұлғалардан,  «Кенесары» ауылының тұрғындарынан : «Өрлеу» клубының төрағасы – айтыскер ақын, Жезқазған қаласы мемлекеттік мұрағаттың директоры, өлкетанушы -  Бағдат Тілеуліұлы Байжантаев, мүшелері : журналист-жазушы –Рахметов Шамхан Қыстауұлы, өлкетанушы - Сағындық Қожамсейітов, қызметкерлер: Қожабаева Күнсұлу, Жұмабаева Сәрсенкүл; зейнеткерлер: Бекенова Бану,  Бейм Петр Андреевич;  студенттер: Өтенов Айдос, Бекжігіт Үсен, Жарылғасынова Назерке;   және № 10 жалпы орта мектебінің оқушылары Әленова Іңкәр, Әжібек Аяжан, Қасымбекова Асылжан, Сабрахым Асылан, Қыдырма Аян, Қалмағанбетова Айсұлу т.б.

Клуб мүшелері кітапханада өткізілетін көпшілік шараларға белсенді араласып, кітапхана жұмысын түрлендіруге ат салысып келеді. Клуб туған өлке тарихын, әдебиетін жан-жақты терең оқып-білуге жұмылдыру мақсатында құрылған. Жыл сайын клуб отырыстарының тақырыптары ауысқанымен өлкетану бағыты өзгермейді. «Өрлеу» клубының отырысында талқыланған өзекті іс-шараларын БАҚ –на  және кітапхана сайты: www.zhezbiblioteka.kz  жарияланып  отырылады.

Клуб мүшелерінің ұстанымы: «Туған өлке тарихын білу парызың»!
 Жылына клубтың 4 отырысы өткізіледі. Отырыс бағдарламасы өлкенің қоғам  қайраткерлерімен, тарихи тұлғаларымен, белгілі өнер адамдарымен, соғыс және еңбек ардагерлерімен кездесу, экология, салауатты өмір салты сияқты қызықты шаралардан тұрады.

     Кітапханада кітап пен оқырман арасындағы диалог негізіне құрылған көптеген танымы мен тәлімі мол, ой-пікір туғызатын көпшілік шаралар өткізу дәстүріне айналған, сонымен «Өрлеу» клубының мүшелерімен бірлесе атқарады.  2016 жылы ОКЖ-сі Кітапханаларды дамыту ісі және әдістемелік жұмыс бөлімі ұйымдастырған «Ақылдың сөнбейтұғын шашырағы» атты сайысқа  «Өрлеу» клубының мүшесі  Өтенов Айдос қатысып, өзінің білім деңгейін көрсетіп 2 дәрежелі дипломмен марапатталды

№9 үлгілі  кітапхана-  филиалында адамзатқа рухани азық беретін  қуатты шығармаларымен поэзия патшалығында дараланған, өз даусы, өз үні, өз болмысы өзгеден ерекше біткен дарынды ақын Ж. Ермановтың 65 жылдық мерейтойына арналған «Ақындардың ақтангері» атты әдеби-танымдық кеш өтті. Кешке кітапхана оқырмандары, «Өрлеу» клубының мүшелері қатысты.
Журналист-жазушы Шамхан Рахметов Жүрсін Ерманның шығармашылығы жайлы, ақынмен кездескен қызықты сәттерін  әңгімелеп берді.
 Клуб мүшелері  Қыдырма Аян,  Жарылғасынова Назерке, Бекжігіт Үсен ақынның туған жер, ана тақырыбына жазылған өлең-жырларын нақышына   келтіре оқыды. Әжібек Аружан   «Сыңарым» әнін шырқалды.
«Ұлытаудың ұланы – Жүрсін Ерман» атты слайд көрсетілді.
«Алашта ат оздырған мәшһүр Жүрсін» кітап көрмесінде ақын, журналист, қазіргі айтыс өнерінің ұйымдастырушысы,  М.Мақатаевтың атындағы сыйлықтың иегері, С.Сейфуллиннің 100 жылдығына арналып өткізілген республикалық ақындар мүшәйрасының Бас жүлдегері, «Қазақстанның еңбек сіңірген қайраткері», Ұлытау ауданының құрметті азаматы  Жүрсін Ерманның шығармашылығы насихаталды.  

Өлкеміздің көрнекті ақыны  Қожабай Тоқсанбайұлының 175 жылдығына орай «Өнерін мәңгі серік еткен» жыр дастан өткізілді. Жыр дастанында ақынның  ұрпағы Бану апай Болмановамен кітапхана оқырмандары, «Өрлеу» клубының мүшелері кездесті.  «Асқақ мұратты ақын»   бейнеролик, «Арқаның алып ақыны» кітап көрмесі ұйымдастырылды. Клуб мүшелері саз колледжінің студенті  Үсен Бекжігіт пен Өтеулинов  Айдос  Қожабай мен Есенбайдың айтысынан көрініс көрсеттіп, ақынның жырларынан әдеби монтаж оқылды. 

 Ақын Қ.Аманжоловтың 105 жылдығына орай «От жүректі ақын» әдеби лирикалық кеш өтті. Кешке № 8 гимназия мектебінің 9 сынып оқушыларымен № 10 жалпы орта мектебінің 8 сынып оқушылары, «Өрлеу» клубының мүшелері қатысты. Ұлтымыздың ұлы перзенті, Алаштың ақиық, дауылпаз ақынының мерей тойы егемендігіміздің 25 жылдығымен тұспа-тұс келіп отыр. Қасымның қазақ халқының рухани дамуында алар орны зор, жыр көшіндегі ұлы Абайдың ізімен қазақ жырын тезге салған ұлы ақын екені насихатталды. Кеште клуб мүшелері Аяжан Сергазина, Әдемі Мұсағұлова ,Манара Аймұратова дауылпаз ақының  «Үстімде сұр шинелім», «Жас даурен», «Сырласым», өлеңдері жатқа айтып, Сабырахым Асылан  «Ақын күнделігі сыр шертеді» көріністе Қасым ролін шеберлікпен орындап, «Қазақтың Қасымы» 
бейнеролик ұзақ.5 мин. көрсетілді.  «Уа, төрлет,  қазағымның  Қасымы –Қара өлеңнің қайта туған ғасыры!» кітап көрмесіне кітапханашы Қажмағанбетова А шолу жасап, Қасым Аманжоловтың шығармашылығы насихатталды. Лирикалық кеште Мұқағали Мақатаевтың «Қасым солай болмаса...» өлеңі оқылды. Оқырмандарға 1941-1945 жылдары соғысқа қатысып, жауға қарсы қолындағы қарумен де, қаламымен де белсене күрескен ақынға Қарағанды қаласында қойылған ескерткіш, Жезқазғанда қойылған бюст, Қасым аллеясы, «Қасым» журналының дүниеге келуі туралы ақпарат берілді.

Тәуелсіздікке - 25 жыл, Желтоқсан оқиғасына- 30 жыл толуына орай кітапхана филиалында  клуб мүшелерінің қатысумен «Тәуелсіздік – қасиет тұнған ұлы ұғым» атты әдеби сазды кеш өтті. Тәуелсіздік күні еліміздің барлық азаматтары үшін орны ерекше мереке деп білеміз, себебі, осынау жүрекжарды қуанышқа толы күнді ата - бабаларымыз ғасырлар бойы армандап, күтумен өтті. Кеште жергілікті ақындар- Ғ.Ештанаевтың «Тәуелсіздік арманың»,  Б. Әуелханұлының «Тәуелсіздік қымбат қазаққа», С. Смағұлдың  «Жасай бер, азат, еркін Қазақ елі!»  өлең жырларынан әдеби монтаж оқылды. «Тәуелсіздік елімнің ерлік жолы» атты кітап көрмесімен  кітапханашы Игибаева Тілектес Молдағалиевна таныстырды. Кітапхана оқырманы, өнер мектебінің оқушысы Мурзатова Лейла скрипкамен  «Жаса Қазақстан» әнін орындалды. Әдеби – сазды кешіміз «Көк тудың желбірегені» атты әнмен аяқталды. Кеште оқырмандар кітаптан жасалған инсталляцияны тамашалады.               

Қазақтың көрнекті ақыны, белгілі қоғам қайраткеркері Солтүстік Қазақстан облысы,  Көкшетау, Жезқазған, Сәтбаев қалаларының Құрметті азаматы, Қазақстанның еңбек сіңірген қайраткері Кәкімбек Салықовтың 85 жас мерейтойына орай «Қазақтың жезқанатты жезкиігі» электронды презентациямен сүйемелдеген кеш өтті. Кешке журналист-жазушы Шамхан Қыстауұлы Рахметов, кітапхана оқырмандары Болат Досанов, Күләш Оразбайқызы, Қыдырма Игибаев, Бейсенкүл Сұрағанова, С.Сейфуллин кітапханасының әдіскері Жанна Серікқалиқызы, кітапханашы Бахыткүл Қонысбайқызы қатысты. Кеш «Жезкиік» әнімен ашылды.  «Өрлеу» клубының мүшелері: Айгерім Махамбетова, Толқын Ибрагим, Ермұхан Шәріпбаев, Гүлім Ермекбаева ақынның  «Дала», «Ұлытау», «Жезқазған-жер асылы», «Астанада ЕХПО- 17 көрмесі» өлеңдерінен әдеби монтаж оқыды. Кезінде журналист Шамхан Рахметовтың «Ақын Тайжан» дипломдық жұмысына үлкен баға берген К. Салықовтың өзі болатын. Сол кездесуді Шамхан Қыстауұлы үлкен толғаныспен еске алды. Кеште ақынның «Жезкиік», «Аққу жеткен», «Кездесу мен қоштасу» танымал әндері айтылды. «Заман сыры» бейнеролик көрсетіліп,  «Жауһар жырлар, мөп-мөлдір сырлар» кітап көрмесі ұйымдастырылып, ақын шығармашылығы насихатталды.

 Қазіргі таңда кітапханаға келген оқырман дәстүрлі және жаңа технологияны пайдалана отырып, өзінің шығармашылығы мен жұмысын жоғары дәрежеде жүргізуге мүмкіндігі бар. Сондықтан да қызығушылықтары мен мүдделері бір арнада тоғысқан әр жастағы оқырмандардың басын қосатын «Өрлеу» клубы өз жұмысын әрі қарай жандандыра түспек. Клуб мүшелерінің басқосуларында өзара ақпарат алмасып, оқыған-тоқығандарын ортаға салады, білгендері бойынша тәжірибе, пікір алысады, жаңадан клуб мүшелерін тартуға атсалысады. Клуб жұмыстары : өлкенің біртуар перзенттері жайлы ақпарат жинау, оқырмандардың патриоттық сезімін қалыптастыру, Жезқазған қаласының тарихын, шежіресін зерттеп, суреттер жинау арқылы кітапхана филиалы орналасқан жердегі тұрғындарды кітапханаға баруға, кітап оқуға деген қызығушылығын арттырып, жан-жақты дамуына одан әрі  ықпал жасау.  
